ՏԵՂԵԿԱՆՔ – ԱՄՓՈՓԱԹԵՐԹ
«Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին» ՀՀ Կառավարության որոշման նախագծի վերաբերյալ առարկությունների և առաջարկությունների մասին
	
	Առարկության, առաջարկության հեղինակը (գրության ամսաթիվը և համարը)
	Առարկության, առաջարկության բովանդակությունը
	Եզրակացությունը

	1.
	ՀՀ ֆինանսների նախարար                    (2020թ. հունիսի 09-ի 01/8-3/8399-2020)

	Ուսումնասիրելով Ձեր ս.թ. հունիսի 1-ի N ԶԲ//35227-2020 գրությամբ ներկայացված «Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ` Նախագիծ) հայտնում ենք հետևյալը.

Նախագծով առաջարկվում է «12005 Կուտակային հատկացումներ մասնակցի կենսաթոշակային հաշվին» միջոցառման գծով 2020 թվականի առաջին կիսամյակի ծրագրային ցուցանիշն ավելացնել 8.6 մլրդ դրամով՝ հաշվի առնելով, որ Կուտակային հատկացումների գծով կիսամյակային պլանավորված բյուջետային ծախսը կգերազանցվի:

Հաշվի առնելով Նախագծի հիմնավորմամբ բարձրացված խնդիրը՝ հայտնում ենք, որ մեր իրավասության շրջանակում Նախագծի վերաբերյալ առաջարկություններ չունենք:

Միաժամանակ, հետագա հաշվարկների կատարման ժամանակ կարծում ենք՝ առավել նպատակահարմար է հիմք ընդունել ոչ թե սոցիալական վճարի/կուտակային հատկացման գծով փաստացի կատարված վճարումները, այլ՝ ձևավորված (կատարվելիք) պարտավորությունները, քանի որ տվյալ ամսվա ընթացքում կատարվող կուտակային հատկացումները ներառում են նաև այլ ժամանակաշրջանի գծով կուտակային հատկացումները և որպես կանոն՝ էականորեն տարբերվում են տվյալ ամսվա համար ձևավորվող կուտակային հատկացումների մեծություններից (նշված տարբերությունը կարելի է տեսնել ՀՀ ՊԵԿ տեղեկատվական տվյալների շտեմարանում առկա`  պարտադիր կուտակային բաղադրիչի մասնակիցների, նրանց անունից (օգտին) կատարված սոցիալական վճարների և կուտակային հատկացումների մասին տեղեկանքի՝ 11 և 13-րդ տողերում՝ կցվում է):
	Ընդունվել է ի գիտություն


	2.
	ՀՀ կենտրոնական բանկի նախագահ                    (2020թ. հունիսի 11-ի 16.2.3-07/000505-20)
	Ձեր գրությամբ ներկայացված «Հայաստանի Հանրապետության կառավարության 2019 թվականի դեկտեմբերի 26-ի թիվ 1919-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը կլուծի կուտակային հատկացումների ապահովման  խնդիրը 2020 թվականի 1-ին կիսամյակի համար:

Երկարաժամկետ հատվածում օրենքով սահմանված կարգով կուտակային հատկացումների կատարման գործընթացի անխափան իրականացումն ապահովելու համար առաջարկում ենք առաջնորդվել հետևյալ մոտեցումներով, որոնք նախկինում ներկայացվել էին Ձեզ ՀՀ ԿԲ 22.04.2019թ․թիվ 20.3-07/000195-19 գրությամբ.  

1.
կուտակային հատկացումների չափը սահմանելիս հաշվի առնել այնպիսի հանգամանքներ, ինչպիսիք են.

•
մասնակիցների թվի աճի միտումը տարվա ընթացքում,

•
նախորդ ժամանակահատվածներից չմարված պարտավորությունները,

•
կուտակային համակարգի որոշ մասնակիցների (անհատ ձեռնարկատերեր, նոտարներ) կողմից տարեկան պարբերականությամբ սոցիալական վճարների կատարումը,

2.
եռամսյակային համամասնությունները սահմանել այնպես, որ տարեսկզբի համար նախատեսվի տարեկան կտրվածքով նախատեսված գումարի մեծ մասը, և յուրաքանչյուր եռամսյակի չօգտագործված մնացորդը փոխանցվի հաջորդ եռամսյակ՝ ավելացնելով հաջորդ եռամսյակի համար նախատեսված սահմանաչափին։
	Ընդունվել է ի գիտություն

	3.
	ՀՀ պետական եկամուտների կոմիտեի նախագահ                    (2020թ. հունիսի 05-ի 01/3-3/35803-2020)
	ՀՀ պետական եկամուտների կոմիտեն քննարկել է «Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը, որի վերաբերյալ հայտնում ենք, որ առաջարկություններ չկան։
	Ընդունվել է ի գիտություն


